საქართველოს მთავრობა ბელარუსის რესპუბლიკის მთავრობას C ჰეპატიტთან ბრძოლაში დაეხმარება

თარიღი და დრო:  5 მაისი, პარასკევი, 15:00 საათი;
ადგილი: შრომის, ჯანმრთელობისა და სოცილური დაცვის სამინისტრო (წერეთლის 144)
ღონისძიების შესახებ: საქართველოში C ჰეპატიტის ელიმინაციის პროგრამა  2015 წლის აპრილში დაიწყო.  მსოფლიოში უპრეცედენტო  პროგრამაში დარეგისტრირებულია 37 ათასზე მეტი პაციენტი, მათ შორის მკურნალობაში ჩაერთო 36 500-ზე მეტი ადამიანი, რომელთაგან 29 ათასზე მეტმა ვირუსი წარმატებით დაამარცხა. 

მედიკამენტი „სოვალდის“ გადაცემის მიზნით საქართველოსა და ბელარუსის რესპუბლიკის მთავრობებს შორის გაფორმდება  ურთიერთგაგების მემორანდუმი და ხელშეკრულება დონაციის შესახებ.   ხელს მოაწერენ საქართველოს და ბელორუსის რესპუბლიკის ვიცე-პრემიერი -ალექსანდრე ჯეჯელავა და ვასილი ჟარკო, ხოლო დონაციის შესახებ ხელშეკრულებას - საქართველოს შრომის, ჯანმრთელობისა და სოციალური დაცვის მინისტრი დავით სერგეენკო და ბელარუსის რესპუბლიკის სახელმწიფო კომპანია „RUP BELPHARMATS IA-ს“ გენერალური  დირექტორი  ვიაჩესლავ გნიტი. 
მიზანი და მნიშვნელობა:დღეს საქართველოში C ჰეპატიტის ელიმინაციის პროგრამის ფარგლებში პაციენტთა მკურნალობა უკვე შემდეგი თაობის მედიკამენტი „ჰარვონით“ მიმდინარეობს. ამდენად „სოვალდის“დარჩენილი მარაგი   ბელარუსის რესპუბლიკის მოსახლეობის მკურნალობას მოხმარდება. 
აღნიშნული დონაცია  ამერიკული კომპანია  „გილიადის“ თანხმობით ხორციელდება, რომელთან პარტნიორობის ფარგლებში საქართველოში პროგრამა უკვე წლებია წარმატებით მიმდინარეობს.
ძირითადი გზავნილი: საქართველოს მთავრობა ბელარუსის  რესპუბლიკის მთავრობას უსასყიდლოდ გადასცემს C  ჰეპატიტის სამკურნალო მედიკამენტ- „სოვალდის“ 1500 ბოთლს, რაც 500 პაციენტის მკურნალობის შესაძლებლობას იძლევა.
რისკები (თუ არ არის, მიუთითეთ): რისკები არ არის;
მთავარი უწყება: შრომის, ჯანმრთელობისა და სოციალური დაცვის სამინისტრო;
მოსალოდნელი შედეგი მოქალაქისთვის: საქართველოსა და ბელარუსის   პარტნიორული ურთიერთობების გაძლიერება;
მთავარი სპიკერი:  ჯანდაცვის მინისტრი-დავით სერგეენკო; 
მოწვეული სტუმრები: საქართვრლოს და ბელარუსის მთავრობის წარმომადგენლები;
[bookmark: _GoBack]გაშუქება: საინფორმაციო გამოშვებები;
ფეისბუქზე განთავსების კამპანია - ღონისძიების ამსახველი ფოტო  და ვიდეო მასალა განთავსდება  facebook-ზე, 




